
ՆԵՐԱԾՈՒԹՅՈՒՆ 

 

 Ներառական կրթությունը գործընթաց է, որը հենվում է բոլոր երեխաների՝ այդ թվում 

նաև հատուկ կարիքներ և սահմանափակ հնարավորություններ ունեցող, կրթություն 

ստանալու իրավունքի վրա: Այն արձագանքում է բոլոր սովորողների բազմազան 

կարիքներին, մեծացնում   է մասնակցությունը ուսումնական, մշակութային և համայնքային 

կյանքին և նվազեցնում է  բացառումը կրթությունից: Այն ընդգրկում է փոփոխություններ և 

բարեփոխումներ կրթության բովանդակության մեջ, մոտեցումներում, կառույցներում և 

մեթոդներում, տարածվում է համապատասխան տարիքային խմբի բոլոր  երեխաների վրա և 

հենված է այն համոզմունքի վրա, որ բոլոր երեխաներին կրթելը հանրակրթական 

համակարգի պարտականությունն է: 

Ներառումը՝ այսօրվա ըմբռնմամբ, ծագում է հատուկ կրթությունից: Հատուկ 

կրթության  զարգացումն անցել է մի շարք փուլերով, որոնց ընթացքում ուսումնասիրվել են 

հաշմանդամ երեխաների և սովորելու դժվարություններ ունեցող աշակերտների կարիքների  

բավարարման տարբեր ուղիներ: Որոշ դեպքերում հատուկ կրթությունը լրացրել է 

հանրակրթությունը, իսկ այլ դեպքերում եղել է լրիվ առանձնացված: Վերջին տարիներին 

կասկածի տակ է դրվել առանձնացված կրթական համակարգերի նպատակա-

հարմարությունը՝ ինչպես մարդու իրավունքների, այնպես էլ արդյունավետության 

տեսանկյուններից: 

Հասարակության տնտեսական, սոցիալական, քաղաքական և մշակութային կյանքում 

իմաստավորված մասնակցությունից զրկված լինելն այսօր մեր հասարակության մեջ 

անհատների առջև ծառացած մեծագույն պրոբլեմներից է: 

Այսօր, դեռևս 115-130 միլիոն երեխա դպրոց չի հաճախում: Նրանց 90 տոկոսն ապրում 

է ցածր և միջինից ցածր եկամուտ ունեցող երկրներում: Նույնքան մտահոգիչ են նաև 

դպրոցական համակարգում ընդգրկված այն անհամար երեխաները, որոնք զրկված են 

որակյալ կրթությունից: 

Ներկայումս կիրառվող մեթոդներն ու ծրագրերն ի վիճակի չեն բավարարելու 

մարգինալացման ու բացառման ենթարկվող երեխաների ու դեռահասների կարիքները: 

Անցյալում այդ նպատակով դիմում էին հատուկ ծրագրերի, հաստատությունների և 

մասնագետ մանկավարժների օգնությանը: Լավագույն նկատառումներով իրականացվող 

նման տարբերակման հետևանքը հաճախ լինում էր բացառման խորացումը: 

 

ՄԱՍ 1 

1.1. ՀԱՍԿԱՑՈՒԹՅՈՒՆ ՆԵՐԱՌԱԿԱՆ ԿՐԹՈՒԹՅԱՆ ՄԱՍԻՆ 

 

Կրթությունը պետք է համարվի ցանկացած անձի մարդկային ու ֆունկցիոնալ 

զարգացմանը նպաստող միջոց՝ անկախ ֆիզիկական կամ այլ խոչընդոտներից: Ուստի, որևէ 

տեսակի հաշմանդամություն չի կարող արգելք լինել մարդու կրթություն ստանալու 

իրավունքի համար: Այսպիսով, ներառումը ենթադրում է մի գործընթացի ծավալում, որն 

ուղղված է բոլոր սովորողների բոլոր կարիքներին՝ ներառյալ նրանց, ովքեր ենթակա են 

մարգինալացման և բացառման: 

 

Ներառական կրթությունը 

 ընդունում է, որ բոլոր երեխաները կարող են սովորել 

 ընդունում և հարգում է երեխաների տարբերությունները՝ տարիքը, սեռը, ծագումը, 

լեզուն, զարգացման խնդիրները, անհատական առանձնահատկությունները, 

ընտանիքի սոցիալական կարգավիճակը և այլն 

 ստիպում է կրթական կառույցներին, համակարգերին և մեթոդաբանություններին 

կրթական գործընթացը կազմակերպել և իրականացնել բոլոր երեխաների կարիքներին 

համապատասխան 

 հեռահար ռազմավարական նշանակություն ունեցող հիմնախնդրի՝ ներառական 

հասարակության կառուցման գաղափարի առաջմղման մասն է 

 դինամիկ և զարգացող գործընթաց է: 

 

 

Ներառական կրթությունը ենթադրում է համակարգի, այլ ոչ թե 

երեխայի հարմարեցում: 

 
 Ներառական կրթությունը հաշմանդամության սոցիալական մոդելի յուրօրինակ 

ածանցյալն է: Այն ընդունում է, որ բոլոր երեխաները տարբեր են, իսկ դպրոցներն ու 

հանրակրթական համակարգը պետք է հարմարվեն բոլոր սովորողների՝ զարգացման 

արատներով և առանց դրանց, անհատական պահանջմունքներին: Սակայն, ներառում չի 

նշանակում բոլորին ձուլելու կամ միատեսակ դարձնելու ձգտումը: Այն ընդունում է, որ 

երեխաները սովորում են տարբեր արագությամբ, իսկ ուսուցիչներին անհրաժեշտ է հատուկ 

հմտություններ՝ ուսուցման գործընթացի ճկունությունն ապահովելու համար: Պարզապես, 

երեխաներին անհրաժեշտ է հասկանալի, մատչելի դասավանդում: Իսկ դա իր հերթին 

ենթադրում է երեխայի առանձնահատկություններին, անհատական կրթական 

պահանջմունքներին, զարգացման տեմպերին, ընդունակություններին և կարողություններին 

համապատասխանող տարբեր մեթոդների օգտագործում: 

 

Ներառական կրթությունը կարող է բարձրացնել կրթության որակը 

բոլորի համար: 

 
 Ներառական կրթությունը կարող է կրթական պրակտիկայում փոփոխությունների 

կատալիզատոր հանդիսանալ, որը կհանգեցնի կրթության որակի բարձրացմանը: Հատուկ 

կարիքներով երեխաների ընդունումը հանրակրթական դպրոցներ կստիպի ուսուցիչներին 

մշակել նոր՝ դեպի երեխան կողմնորոշված մեթոդիկաներ, ապահովել մեծ թվով 

մասնակիցների ընդգրկվածություն ուսումնական գործընթացում: Դրանից օգուտ կստանան 

բոլոր երեխաները: 

 Բազմաթիվ ուսուցիչներ կարծում են, որ հատուկ կարիքներով երեխաների ուսուցման 

համար իրենց անհրաժեշտ կլինի «հատուկ հմտություններ»: Սակայն, փորձը ցույց է տալիս, 

որ հատուկ կարիքներով երեխաներին հանրակրթական գործընթացի մեջ ներգրավելու 

համար ընդամենն անհրաժեշտ է որակյալ, հասկանալի և մատչելի դասավանդում, որը և 

նպաստում է աշակերտների  ակտիվության բարձրացմանը: Սա այն է, ինչ պետք է անի 

ուսուցիչը՝ բոլոր երեխաներին (այդ թվում նաև սահմանափակ հնարավորություններ 

ունեցող) որակյալ կրթություն տալու համար: Ի լրումն այդ ամենի, անհրաժեշտություն 

կառաջանա հատուկ տեխնիկական օժանդակության և երեխայի զարգացման կոնկրետ 

խանգարումներով պայմանավորված սարքավորումների գործադրման: 

 

Ներառական կրթությունն օգնում է հաղթահարելու 

խտրականությունը: 

 
 Հասարակության մեջ սահմանափակ հնարավորություններ ունեցողների նկատմամբ 

կանխակալ վերաբերմունքը բավական ամուր է արմատավորված: Պատճառներն են՝ 

տեղեկատվության և հատուկ կարիքներով մարդկանց մասին ունեցած գիտելիքների, նրանց 

հարևանությամբ ապրելու փորձի բացակայությունը կամ պակասը: Նման պատճառներով 

ստեղծված կարծրատիպերը կոտրելը բավական դժվար է: Սակայն, փորձը ցույց է տալիս, որ 

երեխաները բարենպաստ մթնոլորտում ավելի հանգիստ, քան մեծահասակները, ընդունում 

են տարբերությունները: Երեխաները մեր ապագա ծնողներն են, ուսուցիչները, 

փաստաբանները և քաղաքական գործիչները: Եթե հատուկ կարիքներով  երեխաները ևս 

հաճախեն նույն դպրոցը, ինչ որ մնացածները, ապա բոլորի մեջ կձևավորվի անկանխակալ 

վերաբերմունք հատուկ կարիքներով մարդկանց նկատմամբ: Արդյունքում, ապագա 

քաղաքացիների մոտ կարմատավորվի այն գիտակցությունը, որ հատուկ կարիքներով 

մարդիկ ևս հասարակության լիիրավ անդամներ են: 

 «... Այս ծրագիրն օգտակար է բոլորի համար: Սահմանափակ հնարավորություններ 

չունեցող երեխաները օգուտ կստանան այդպիսի շփումից: Դեռևս վաղ հասակից նրանք 

կսովորեն ավելի համբերատար լինել կրթական հատուկ կարիքներով երեխաների 

նկատմամբ, որի որդյունքում կբարձրանա նրանց սոցիալական պատասխանատվությունը»: 

 

Ներառական կրթությունը կնպաստի աղքատության պատճառով 

առաջացող օտարման կամ բացառման երևույթների վերացմանը:    
 

 Հատուկ կարիքներով, ինչպես նաև աղքատ ընտանիքների երեխաներին ու 

մեծահասակներին, ներառական կրթությունը հնարավորություն է տալիս դիմակայելու 

նախապաշարումներին, օգնում է նրանց դուրս գալու ստվերից, սեփական տեսակետն 

արտահայտելիս լինել ավելի ինքնավստահ, կառուցել սեփական ապագան և դառնալ 

հասարակության լիիրավ անդամ: 

 Հանրակրթական դպրոցներում ներառական կրթությունը նպաստում է 

սահմանափակ հնարավորություններ ունեցող երեխաների ուսման արդյունավետության և 

որակի բարձրացմանը: 

 

 Կրթության մեջ ներառումը ենթադրում է 

 

 բոլոր աշակերտների կրթական կարիքների հավասար գնահատում 

 դպրոցական՝ ուսումնական և մշակութային, համայնքային միջոցառումներին 

աշակերտների ներգրավվածության աստիճանի բարձրացում 

 դպրոցների վարած քաղաքականության վերակառուցում և դրա 

համապատասխանեցում աշակերտների բազմազանությանը 

 ուսուցման ոլորտում արհեստական խոչընդոտների վերացում և նրանում բոլոր 

աշակերտների ներգրավում (չսահմանափակվելով միայն հաշմանդամներով և հատուկ 

կրթական պահանջ ունեցողներով) 

 խոչընդոտները հաղթահարելու փորձի ձեռք բերում, որը կոչված է ապահովելու 

որոշակի աշակերտների մասնակցությունն ուսումնական գործընթացին՝ 

աշակերտների համար ավելի մեծ փոփոխությունների ակնկալիքներով 

 աշակերտների միջև առկա տարբերությունները ոչ թե որպես դժվար հաղթահարվող 

բարդության, այլ որպես կրթական գործընթացին նպաստող հանգամանքի ընդունում 

 սեփական համայնքում կրթություն ստանալու աշակերտների իրավունքի գիտակցում 

 ինչպես աշխատակազմի, այնպես էլ աշակերտների համար դպրոցական պայմանների 

բարելավում 

 համայնքային արժեքների կայացման ու զարգացման, ինչպես նաև նվաճումների 

մեծացման գործում դպրոցների դերի կարևորում 

 դպրոցների ու համայնքների միջև փոխշահավետ հարաբերությունների հաստատում 

 կրթությունը՝ որպես հասարակության մեջ մարդու լիարժեք ներառման և 

ինքնադրսևորման կարևորագույն բաղադրամասի ճանաչում: 

1.2. ՆԵՐԱՌԱԿԱՆ ԿՐԹՈՒԹՅԱՆ ՎԵՐԱԲԵՐՅԱԼ ԹՅՈՒՐ ՊԱՏԿԵՐԱՑՈՒՄՆԵՐ ԵՎ 

ՄՏԱՀՈԳՈՒԹՅՈՒՆՆԵՐ: ՓԱՍՏԱՐԿՆԵՐ ԴՐԱՆՑ ԴԵՄ 

  

Ներառման մասին շատ են թյուր  պատկերացումները, որոնք էլ խոչընդոտում են 

ներառումը որպես քաղաքականություն որդեգրելուն: Այդ թյուր պատկերացումներն են . 

 ներառումը թանկ է 

 ներառման կիրառումը նախևառաջ ենթադրում է փոփոխություններ հասարակության 

մեջ 

 ներառումը տեսական գաղափար է, բայց ոչ գործնական 

 ներառումը պահանջում է հատուկ հմտություններ և կարողություններ, որոնք դժվար է 

ձեռք բերել 

 ներառման իրագործումը ոչ թե կրթության, այլ սոցիալական ապահովության 

նախարարության պարտականությունն է 

 ներառումը հաշմանդամությանն առնչվող հարց է: 

 

 Ենթադրվում է, որ ներառական կրթության դեպքում, բոլոր այն աշակերտները, ովքեր 

ունեն սահմանափակ հնարավորություններ և ինչ-որ առանձնահատուկ կարիքներ, 

չեն կարողանա բավարարել դրանք: 

Ներառում նշանակում է Ներառում չի նշանակում 

Ողջունել բազմազանությունը Միայն հատուկ կրթության 

բարեփոխումներ, այլ նշանակում է ողջ 

կրթական համակարգի ձևական և ոչ  ձևական 

բարեփոխում 

Բարենպաստ պայմաններ ստեղծել բոլոր  

սովորողների և ոչ թե միայն բացառվածների 

համար 

Արձագանքել միայն բազմազանությանը, 

այլ նշանակում է բարելավել կրթության որակը 

բոլոր սովորողների համար 

Դպրոց բերել երեխաներին, որոնք կարող 

են իրենց բացառված զգալ 

Հատուկ դպրոցներ, այլ թերևս՝ լրացուցիչ 

օժանդակություն աշակերտներին հանրա-

կրթական դպրոցի շրջանակներում 

Կրթությունը հավասարապես մատչելի 

դարձնել բոլոր, այլ ոչ թե որոշակի 

կատեգորիաների երեխաների համար՝ 

առանց վերջիններիս բացառելու 

Բավարարել միայն հաշմանդամ 

երեխաների կարիքները 

Բավարարել մի երեխայի կարիքները    մեկ 

այլ երեխայի հաշվին 

 Դա այդպես չէ: Ներառական մոտեցում նշանակում է, որ ուսուցիչներն անհատական 

աջակցություն են ցույց տալիս բոլոր աշակերտներին և աշակերտների որոշ խմբեր 

բաժանված չեն մյուսներից: Երեխաները գիտելիքներ են ստանում տարբեր վայրերում՝ 

տարբեր ուղիներով: Ներառական դպրոցներն այս իմաստով անչափ ճկուն են, քանի որ  

հնարավորություն են տալիս ուսուցիչներին ու աշակերտներին օգտվել անհրաժեշտ 

աջակցությունից և ծառայություններից այն ժամանակ և այնտեղ, որտեղ անհրաժեշտ է: Ճկուն 

դասացուցակը, ծնողների հետ աշխատանքը, հասարակական կազմակերպությունների հետ 

փոխգործողությունը, համատեղ արտադասարանական աշխատանքը՝ ահա մի քանի 

եղանակներ, որոնք օգնում են մանկավարժներին ավելի լավ հարմարվել երեխաների 

հետաքրքրություններին ու կարիքներին, նպաստել այն բանին, որ սահմանափակ 

հնարավորություններ ունեցող երեխաները ստանան անհրաժեշտ ծառայություններ և 

աջակցություն: 

 

 Ներառումը ենթադրում է, որ բոլոր աշակերտները պետք է ամբողջ ուսումնական 

ժամանակն անցկացնեն դասարանում: 

Դա էլ այդպես չէ: Ներառական կրթության պրակտիկան ցույց է տալիս, որ խնդիրը ոչ 

թե տեղն է, այլ բուն համագործակցային միջավայրն ու իրադրությունը: Ամեն ոք գիտելիքներ 

է ստանում տարբեր վայրերում, որոնցից մեկն էլ ավանդական դասարանն է: Կան նաև 

գրադարաններ, լաբորատորիաներ, համակարգչային դասարաններ, խաղահրապարակներ, 

մարզադահլիճներ, դպրոցի բակ և այլն: Կարևոր չէ, թե որտեղ են գտնվում աշակերտները, 

գլխավորն այն է, որ նրանք գտնվեն հասակակիցների շրջանում: Երբեմն ուսման համար 

անհրաժեշտ է, որ աշակերտը լինի ամբողջ դասարանի հետ, երբեմն՝ ոչ մեծ խմբում, իսկ 

երբեմն էլ՝ նույնիսկ ուսուցչի հետ մեն-մենակ: 

 

 Դասարանում սահմանափակ հնարավորություններ ունեցող երեխաները իզգոյներ 

են: Համադասարանցիները նրանց ծաղրում են: 

Ոչ: Հետազոտությունները ցույց են տալիս, որ, ընդհակառակը, սովորական 

երեխաների և սահմանափակ հնարավորություններ ունեցող երեխաների միջև ներառական 

դասարաններում հաստատվում են խիստ ամուր և երկարատև ընկերական 

հարաբերություններ: Այդ ընկերությունն օգնում է նրանց ճիշտ ընկալել բազմազանությունը: 

Այստեղ աշակերտները գտնվում են սոցիալապես առավել նպաստավոր և հարմար  

իրադրության  մեջ միմյանց հետ շփվելու և այն մարդկանց ճանաչելու առումով, ովքեր 

տարբերվում են իրենցից: Միևնույնն է, նրանք այլ մակարդակում, այսպես թե այնպես, 

շփվում են սահմանափակ հնարավորություններ ունեցող հասակակիցների հետ: Սակայն, 

ներառական դասարանն այն վայրն է, որտեղ սահմանափակ հնարավորություններ ունեցող և 

չունեցող սովորողները գտնվում են բարյացակամության, արդարացիության և 

հանդուրժողականության մթնոլորտում: Իհարկե, երեխաներն ու դեռահասները ծաղրում են 

միմյանց՝ երբեմն նույնիսկ դաժանորեն և վիրավորական ձևով, բայց դա նրանց միջավայրում 

տարիքային առանձնահատկություններով պայմանավորված սովորական երևույթ է: 

Ներառական դասարաններում սահմանափակ հնարավորություններ ունեցող երեխաները 

ստանում են ծաղրանքի իրենց բաժինը մյուսներից ոչ ավելի և ոչ պակաս: 

 

 Ուսուցիչները չգիտեն, թե ինչպես պետք է սովորեցնեն սահմանափակ 

հնարավորություններ ունեցող երեխաներին, և վախենում են, որ եթե վերջիններս ինչ-

որ բանում թերանան կամ չսովորեն, ապա իրենք են մեղավոր ճանաչվելու: 

 Հոգ չէ: Ուսուցիչներն օգտագործում են ուսումնական պլանը որպես գործիք, որի 

օգնությամբ նրանք փորձում են սովորեցնել աշակերտներին այնպիսի բաներ, որոնք 

կյանքում պետք են գալու: Որոշ աշակերտներ նյութը յուրացնում են մյուսներից դանդաղ: 

Ուսուցիչներն իրենք իրենց հաշիվ են տալիս, որ բոլոր աշակերտները չեն կարող լիարժեք և 

միաժամանակ յուրացնել ծրագրի բոլոր բաղադրամասերը: Ուստի, ստիպված են հաշվի 

առնել աշակերտների անհատական առանձնահատկությունները, որպեսզի նյութն 

առավելագույն չափով հասանելի դարձնեն: Սահմանափակ հնարավորությունը ևս 

առանձնահատկություն է, և այն հարցը, թե ինչպե՞ս ուսուցանել հենց այդ երեխաներին, ըստ 

էության՝ մտահոգության լուրջ հիմք հանդիսանալ չի կարող: Մանկավարժը գնահատում է 

աշակերտների ընդունակություններն ու պահանջմունքները, ինչն օգնում է նրան աշխատելու 

սաների հետ, այդ թվում նաև՝ հաշմանդամ: Ու եթե ուսուցիչը ջանա մոտեցնել ուսումնական 

խնդիրներն աշակերտի՝ նույնիսկ սովորել չցանկացող, կարողություններին, ապա վտանգը, 

որ նրանից կբողոքեն՝ նվազագույնն է: 

 

 Այն ժամանակ, երբ ուսուցիչը զբաղվի սահմանափակ հնարավորություններ ունեցող 

աշակերտներով, սովորական աշակերտները կշեղվեն ու նրանց քիչ ժամանակ 

կհատկացվի: 

Անտեղի մտահոգություն: Ցանկացած ուսուցիչ ձեզ կասի, որ իր դասարանում բոլոր 

աշակերտները տարբեր են՝ ազգային, դասակարգային պատկանելությամբ, տարբեր 

մշակութային միջավայրից սերված և այլն, ինչպես նաև աչքի են ընկնում իրենց 

ընդունակությունների տարբերությամբ: Այս բազմազանությունը ստիպում է 

մանկավարժներին փնտրելու աշակերտների նկատմամբ անհատական մոտեցման ձևեր: 

Ներառական դասարանում՝ առանց սահմանափակ հնարավորություններ ունեցող 

երեխաների էլ, ճիշտ այնպես, ինչպես սահմանափակ հնարավորություններ ունեցող 

երեխաների նկատմամբ՝ անհատական մոտեցում կցուցաբերվի: Ընդ որում կարևոր է, որ 

առկա լինեն հետևյալ գործոնները. 

 Ուսուցիչների համագործակցություն 

 Ծրագրերի հարմարեցում աշակերտների անհատական առանձնահատկություններով 

պայմանավորված կարողություններին 

 Հավասար հնարավորությունների ընձեռում 

 Հավատ աշակերտների նկատմամբ: 

 

 Երբ սահմանափակ հնարավորություններ ունեցող աշակերտները բոլորի հետ 

գտնվում են դասարանում, դասավանդվող գիտելիքների մակարդակը նվազում է՝ 

սահմանափակ հնարավորություններ ունեցողների ընդունակություններին 

հարմարվելու համար: 

Անհիմն մտահոգություն: Ներառական մոտեցման դեպքում շահում են բոլոր 

աշակերտները, քանի որ այն՝ կրթությունը դարձնում է ավելի անհատականացված: Երբ 

մանկավարժը պլանավորում է դասը՝ օգտագործելով որևէ ռազմավարություն, նա չպետք է 

իջեցնի նշաձողը. նա պետք է հաշվի առնի իր բոլոր աշակերտների 

առանձնահատկությունները:  Կարևոր է հասկանալ, որ բոլորովին էլ պարտադիր չէ, որ դասի 

ընթացքում բոլորը սովորեն նույն բանը և ուսումնական նյութը յուրացնեն միևնույն 

մակարդակով, այլ այն, որ յուրացումը պայմանավորված է անհատական 

առանձնահատկություններով: Աշակերտը պետք է համապատասխանի ծրագրի հիմնական 

պահանջներին ու չափորոշիչներին, բայց այդ համապատասխանությանը հասնել հնարավոր 

է տարբեր եղանակներով և ուսուցման գործընթացի տարբեր աստիճաններում: 

ՄԱՍ 2 

2.1. ՆԵՐԱՌԱԿԱՆ ԿՐԹՈՒԹՅԱՆ  ՆԵՐԴՐՄԱՆ ՍԿԶԲՈՒՆՔՆԵՐԻ ՎԵՐԱԾՈՒՄԸ ԳՈՐԾԻ 

 

Ներառական կրթության զարգացմանը կարող ենք աջակցել տարբեր եղանակներով. 

 նպաստելով դրական վերաբերմունքի առաջացմանը 

 ստեղծելով ներառական ուսումնական միջավայր 

 նպաստելով վաղ միջամտությանը 

 պրոպագանդելով դրական դերային մոդելներ 

 աջակցելով համապատասխան քաղաքականության մշակմանը 

 աջակցելով կրթության մեջ համակարգային փոփոխություններին 

Փոփոխություններ համակարգում. Ի՞նչ է անհրաժեշտ 

 Կատարել վերլուծություն և ճշտել, թե որտե՞ղ են անհրաժեշտ փոփոխությունները 

 Հիմնական տեղեկատվության հավաքում 

 Ներառական քաղաքականության մշակում 

 Պատասխանատվության  ստանձնում 

 Մատչելի ուսումնական միջավայրի ապահովում 

 Ճկուն ուսումնական պլանի առկայություն 

 Համընդհանուր դպրոցական մոտեցում 

 Փորձարարական դպրոցներ 

 Լրացուցիչ ֆինանսավորում: 

Դպրոցների կառավարումը 

 Ներառական փոփոխություններ իրականացնելիս կարևոր դեր է խաղում որակյալ 

կառավարումը: Կրթական գերատեսչությունների ղեկավարները և ավագ մանկավարժներն 

ապահովում են դպրոցներին հարկ եղած աջակցություն և օգնում են զարգացնելու 

միջդպրոցական ցանցը: Դպրոցների ներառման զարգացման համար ղեկավարները կարող 

են. 

 Հետևել այն բանին, որ ուսուցիչները ծանրաբեռնված չլինեն 

 Խրախուսել լավ ուսուցիչներին 

 Որոշել ժամանակային շրջանակները, որոնք հնարավորություն են ընձեռում 

ուսուցիչներին հետևելու մեկը մյուսի աշխատանքին 

 Հայտնաբերել դպրոց չհաճախող երեխաներին 

 Նպաստել բազմասեկտոր համագործակցությանը: 

ՄԱՍ 3 

3.1. ՊԼԱՆԱՎՈՐՈՒՄ, ԳՆԱՀԱՏՈՒՄ, ԴԻՏԱՐԿՈՒՄ 

 

Գնահատման ձևը  և  գործիքները 

 

Կրթական գնահատումը տրոհվում է հետևյալ բաղադրիչների՝ 

 սովորողի հմտությունների և կարողությունների նախնական գնահատում 

 խորհրդատվություն՝ սովորողի կրթական կարիքների և կրթական հաստատության 

տիպի վերաբերյալ 

 օժանդակ ծառայությունների ապահովում 

 ուսումնական ծրագրի պլանավորում: 

Սովորողի մասին տեղեկություններ հավաքելու լավագույն միջոցը նրա նախնական 

դիտարկումն է: 

Դիտարկել սովորողին, նշանակում է՝ 

 հասկանալ, ճանաչել նրան 

 տեսնել-գտնել ուժեղ կողմերը, ակտիվացման ուղիներն ու հատուկ կարիքները: 

Դիտարկումը որպես շարունակական գնահատման գործընթաց դառնալու է ավելի 

ամբողջական ու անկողմնակալ, երբ համադրվում են ուսուցչի, ծնողների, այլ ուսուցիչների և 

մասնագետների դիտարկումները: 

Ուսուցիչը որպես դիտարկումներն իրականացնող գլխավոր անձ, պետք է լսի 

ծնողներին և ստանա նրանցից համապատասխան տեղեկություններ սովորողի զարգացման, 

ունակությունների, հետաքրքրությունների ու դժվարությունների մասին: Նա պետք է 

համագործակցի այլ մասնագետների (մասնագիտական թիմի)՝ հատուկ մանկավարժի, 

սոցիալական աշխատողի, բժշկի, հոգեբանի հետ: 

Դիտարկողը պետք է՝ 

 լինի անաչառ 

 նստի դասարանի վերջում կամ խաղասենյակի մի անկյունում, չխոսի, չմիջամտի 

դասապրոցեսին, կամ երեխայի ինքնուրույն խաղին 

 բացահայտի ոլորտները, որոնք անհատական մոտեցման կարիք ունեն 

 կատարի գրառումներ: 

Դիտարկման ժամանակ անհրաժեշտ է ուշադրություն դարձնել 

 աշակերտի ակտիվությանը և մասնակցությանը դասապրոցեսին 

 դասի կարգ ու կանոնին ենթարկվելուն 

 ուսուցչի հրահանգները, հանձնարարությունները ըմբռնելուն, կատարելուն 

 աշխատելու տեմպին (արագ, դանդաղ) 

 ուշադրության կենտրոնացվածությանը 

 խմբում աշակերտների հետ շփվելու, հաղորդակցվելու կարողությանը, երեխայի 

վարքին: 

Ուսումնական գործընթացի տարբեր փուլերում պետք է պարբերաբար դիտարկել 

աշակերտին, որը թույլ կտա կատարել առաջընթացի վերլուծություն: 

Երեխայի խաղային գործունեությանը հետևելը 

 

Շատ կարևոր է հետևել երեխայի խաղային գործունեությանը: Խաղը 

նախադպրոցական տարիքի երեխաների հիմնական, գլխավոր գործունեությունն է: Շատ 

երեխաներ, հատկապես հատուկ կարիքով, դպրոց հաճախելով դեռ գտնվում են խաղային 

գործունեության մեջ և չեն ներառվում ուսումնական գործընթացում: Այդ իսկ պատճառով 

դիտարկման ժամանակ շատ կարևոր է հետևել երեխայի խաղին: 

Հետևելով երեխայի խաղին ուսուցիչը կարող է իմանալ նրա ամենատարբեր 

հմտությունների, պահանջմունքների, դժվարությունների և հետաքրքրությունների մասին, 

այն, թե ինչպես է երեխան ընդունում օգնությունը, ինչպիսի վարք է ցուցաբերում: 

Խաղային գործունեության դիտարկման ժամանակ պետք է ստեղծել անկաշկանդ 

մթնոլորտ, թույլ տալ, որ երեխան ինքն ընտրի այն խաղալիքը, որով ուզում է խաղալ: 

Խաղի միջոցով երեխայի հետ ծանոթանալով կարելի է հասնել այն բանին, որ երեխան 

դառնա ակտիվ, ավելի լավ ցուցաբերի իր դրական կողմերը: 

Դիտարկման ժամանակ ստացված տվյալները և արդյունքները պետք է գրանցել: 

Դիտարկումների համադրման արդյունքում ի հայտ եկած օրինաչափությունները 

հնարավորություն են տալիս ավելի ստույգ և արդյունավետ եզրահանգումների գալ: 

Գնահատման ձևերն ու գործիքներն օգնում են ուսուցչին համակողմանիորեն ճանաչել 

սովորողին, նրա շրջապատը, բացահայտել սովորողի ներուժը, հմտություններն ու 

կարողությունները, նախկին գնահատման արդյունավետությունը, ճշգրտել նրա հետ տարվող 

անհատական աշխատանքի ծավալն ու առանձնահատկությունները, մշակել հետագա 

ուսուցման կատարելագործման մեթոդներ, համապատասխանեցնել ու փոփոխել 

դպրոցական միջավայրը: 

Գնահատանիշներով գնահատումն իրականացվում է սովորողի անհատական 

ուսումնական պլանով (ԱՈՒՊ) նախատեսված արդյունքների հիման վրա՝ հինգ, իսկ 2008 

թվականից՝ 10 միավորանոց համակարգով: 

 

Ծնողների ներգրավումը գնահատման գործընթացի մեջ  

 

Սովորողի գնահատումն ավելի ամբողջական ու ընդհանրական է դառնում, երբ 

ծնողները ներգրավվում են այդ գործընթացում: 

Ծնողները կարող են հաղորդել այնպիսի տվյալներ, որոնց ձեռք բերումը ուսուցչի 

համար դժվար կլինի ինքնուրույն, դասարանական միջավայրում կամ այլ ճանապարհով: 

Ծնողները կարող են բարդ խնդրի պարզ լուծումներ առաջարկել: Ծնող-ուսուցիչ-մասնագետ 

համագործակցությունը կնպաստի սովորողի զարգացման, ուուցման կազմակերպման 

համապատասխան միջավայրի ստեղծման, կրթական կարիքների բավարարման 

արդյունավետ ուղիների որոնմանը: 

3.2. ՈՎՔԵ՞Ր ՊԵՏՔ Է ԱՇԽԱՏԵՆ ՆԵՐԱՌՎԱԾ ԱՇԱԿԵՐՏՆԵՐԻ ՀԵՏ 

 

 
 

 

 

 

 

 

 

 



15 
 

 

 

Հատուկ մանկավարժ 

(ուսուցիչ-արատաբան, ուսուցիչ-լոգոպեդ, լոգոպեդ) 

Պաշտոնային պարտականությունները 

Կազմակերպում է, իրականացնում ուսումնաշտկողական աշխատանքներ՝ 

կրթության առանձնահատուկ պայմանների կարիք ունեցող սաների հետ: Հետազոտում և 

գնահատում է երեխաների արատի արտահայտված աստիճանը: Պարապմունքների համար 

խմբերը կոմպլեկտավորում է՝ հաշվի առնելով երեխաների հոգեֆիզիկական վիճակը: 

Խմբակային ու անհատական պարապմունքներն անցկացնում է՝ նպատակ ունենալով ուղղել 

շեղումները, վերականգնել կանխարգելված գործողությունները: Սերտորեն 

համագործակցում է այլ մասնագետների հետ: Դաստիարակների (ուսուցիչների) հետ 

անցկացնում է դասալսումներ և մասնակցում պարապմունքների: 

 

Սոցիալական մանկավարժ, հոգեբան 

Պաշտոնային պարտականությունները 

Ուսումնական հաստատությունում աշխատանքներ է տանում դեռահասների և 

երեխաների հոգեկան առողջության և անձի զարգացման ապահովման ուղությամբ: 

Հայտնաբերում է երեխայի անձի կայացումը դժվարացնող պայմանները, հոգեկանխորոշման, 

հոգեախտորոշման, հոգեշտկման խորհրդատվության և վերականգնողական միջոցներով 

օգնում է երեխաներին, մանկավարժներին, ծնողներին, կամ նրանց օրինական 

ներկայացուցիչներին՝ անձնային, մասնագիտական և այլ կոնկրետ պրոբլեմների լուծման 

գործում: 

 

Ուսուցիչ 

Պաշտոնային պարտականությունները 

Պլանավորում և կազմակերպում է սաների կենսագործունեությունը, նրանց 

ուսուցումն ու դաստիարակությունը՝ կրթության պետական չափորոշիչներին 

համապատասխան: Կատարում է ամենօրյա աշխատանք նրանց սոցիալ-հոգեբանական 

վերականգնման և հարմարունակության (ադապտացիայի) համար: Կազմակերպում է 

սաների օրվա ռեժիմը, տնային հանձնարարությունների կատարումը, օգնում է ուսուցմանը, 

ժամանցի կազմակերպմանը և լրացուցիչ կրթություն ստանալուն՝ գեղագիտական 

գիտատեխնիկական, մարզական սեկցիաներում: Ուսումնասիրում է սաների անհատական 

ունակությունները, հետաքրքրությունները և հակումները, նրանց ընտանեկան և կենցաղային 

պայմանները: Համագործակցում է սաների ծնողների կամ նրանց օրինական 

ներկայացուցիչների հետ: 

 

Համակարգող 

Պաշտոնային պարտականությունները 

Համակարգում և վերահսկում է բազմամասնագիտական (ԲՄ) թիմի աշխատանքները: 

Ծնողի իրավունքները և պարտականությունները 

Ծնողը պարտավոր է. 

 Ապահովել երեխայի ներկայությունը դպրոցում: Աշակերտի 

բացակայությունները հասցնել մինիմումի: 

 Պարտավոր է պահպանել երեխայի հիգիենայի կանոնները: 

 Միշտ մասնակցել ժողովներին (բազմամասնագիտական, ծնողական): 

 Հարգալից վերաբերմունք ցուցաբերել դպրոցի անձնակազմի նկատմամբ: 

 Տանն ապահովել բարենպաստ պայմաններ երեխայի ուսումնական 

գործունեության համար: 

 Մեծ ուշադրություն դարձնել գիտելիքների, սոցիալական հմտությունների 

զարգացմանը: 

 Ընդունել և հարգել դպրոցի օրենքները և կանոնակարգը և այլն: 

 

Ուսուցչի դերը 

Ուսուցիչը  Կառավարող է, դիտարկող, օրինակ խորհրդատու, աջակից, ընկեր,  

   տեղեկացնող և սոցիալական աշխատող 

Նա պետք է առաջնորդվի և իմաստալից ուսուցման համար օգտագործի ուսուցման 

բազամազան ռազմավարություն 

 

 

 

 

 

 

 

 

 

 

 

 

 

 

 

 

 

 

 

 

 

մեկուսացումից մասնագիտական միջավայր 

ուսուցչակենտրոնից աշակերտակենտրոն 

մեխանիկական 

աշխատանք 

փորձի մեծացում 

աշխատանքի 

վերահսկող 

պատասխանատու 

կառավարող առաջնորդ 

աշխատանքի պասիվ 

կատարողից 

աշխատանքի 

ակտիվ կառավարող 

դասարանական 

հոգսերից 

համադպրոցական 

խնդիրներ 

ԵԶՐԱԿԱՑՈՒԹՅՈՒՆ 

 

 Այսպիսով պարզ է դառնում, որ ներառական կրթության առանձնահատկությունները 

և առկա դժվարությունները պետք է հաղթահարվեն համալիր աշխատանքով: 

 Ներառական կրթության հիմքում կրթություն ստանալու մարդու իրավունքն է, որն 

արտացոլված է 1948 թվականին ընդունված Մարդու իրավունքների համընդհանուր 

հռչակագրում. 

 «Ամեն մարդ ունի կրթության իրավունք... Կրթությունը պետք է լինի անվճար, 

առնվազն տարրական և հիմնարար փուլերում: Տարրական կրթությունը պետք է պարտադիր 

լինի: Կրթությունը պետք է ուղղված լինի մարդու անհատականության լրիվ զարգացմանը, 

մարդու իրավունքների և հիմնարար ազատությունների նկատմամբ հարգանքի 

ամրապնդմանը: Այն պետք է նպաստի բոլոր ազգերի, ռասսաների ու կրոնների միջև 

փոխըմբռնման, հանդուրժողականության և բարեկամության հաստատմանը և համահունչ 

լինի խաղաղության պահպանմանն ուղղված ՄԱԿ-ի գործունեությանը» (հոդված 26, Մարդու 

իրավունքների համընդհանուր հռչակագիր): 

